
Ariketak
Debekatutako berbak
Landuko dittugunak:

Lehengo egunian/ juan zan egunian/ oiñurrenguan ≠ Beste egunian 

IKASMAILLA: LH
TALDIA: bi taldetan

HELBURUA:  “Lehengo egunian”, “aurreko egunian” edo “juan zan egunian” formak ahoz erabiltzia.

MATERIALA:

  AZALPENA: Ikasle danak bi taldetan banatuko dira, talde bakoitzak Debekatutako 3 berba aukeratuko dittu (ezin dira “eta”, “baiña”, “edo”, ... bezelako juntagailluak izan), papertxo batian idatziko dittu  eta papera irakasliari emongo dotsa. Ikasle bakoitzak azkenaldixan egin daben edo gertatu jakon gauza  edo gertaera xelebre bat aukeratuko dau, atentziñua emon dotsalako, lehenengo aldiz edo aspaldiko partez gertatu jakolako, ... Taldekidiekin bakoitzak zer kontatuko daben adostuko dabe. 

Ikasle danen kontaketia “Lehengo egunian”, “aurreko egunian” edo “juan zan egunian” formetako batekin hasiko da. Ondoren, bi taldiak elkartu eta borobillian jarriko dira, talde bat borobillaren alde batian eta bestia bestekaldian.  Ikasle bat bere kontakizunakin hasiko da, 

               Ba, lehengo egunian ederra pasau jaten: ....

 eta beste taldekuek kontatzen ari danari buruzko galderak egingo dotse. Zer pasatu zan, noiz, nun, ... Ikaslez-ikasle gertakarixak kontatuaz juango dira. Kontrako taldekuen helburua berba egitten ari dan taldeko kidiek  debekatutako 3 berbak ahalik eta gehixen aittatzia izango da. Ikasle batek honetako berba bat aittatzen daben bakoitzian, pista bezela mingaña etarako dau beste taldeko norbaittek; berbalarixak hortaz konturatzen badira, berba hori ekiditen ahaleginduko dira. Ikasliak txandaka berba egingo dabe, taldeko ikasle danak bukatu arte. Gero, beste taldiaren txanda izango da, eta rolak aldatuko dira. Lehen berba egin dabenak oiñ mingaiña etarako dau. Bittartian, irakasliak bi taldietako debekatutako berbak zenbat aldiz aittatzen diran kontatuko dau, bai talde batekuek zein bestekuek. Ikasle danek amaittutakuan, irakasliak kontatu egingo dau, eta beste taldiak debekatutako 3 Berbak gutxien erabilli dittuan taldia irabazle izango da.

